
	1. Հայաստանի Հանրապետության առողջապահության նախարարություն

25.12.2015

Թիվ ԱՄ/11.1/14985-15
	«Հայաստանի Հանրապետության կառավարության 2009 թվականի նոյեմբերի 26-ի N 1372-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ ՀՀ առողջապահության նախարարություն ունի հետևյալ դիտողություններն ու առաջարկությունները. 
1. Անհրաժեշտ է Նախագծի Հավելվածի 3-րդ կետում «շտապ բուժ օգնության» բառերը փոխարինել «շտապ և անհետաձգելի բժշկական օգնության» բառերով՝ հիմք ընդունելով ՀՀ կառավարության 2008 թվականի մարտի 27-ի թիվ 276-Ն որոշման Հավելվածի 2-րդ կետի 10-րդ ենթակետը:

Միաժամանակ, սույն կետում ամրագրված «հիվանդի» բառի կապակցությամբ հայտնում եմ, որ «Բնակչության բժշկական օգնության և սպասարկման մասին» Հայաստանի Հանրապետության օրենքում փոփոխություններ և լրացումներ կատարելու մասին» 2015 թվականի հոկտեմբերի 6-ին ընդունված (ուժի մեջ է մտնելու 2016 թվականի մայիսի 4-ին) ՀՀ օրենքի 1-ին հոդվածի 7-րդ մասում կիրառվում է «պացիենտ» եզրույթը: Ուստի առաջարկում եմ «հիվանդի» բառը փոխարինել «պացիենտի» բառով՝ հիմք ընդունելով այն հանգամանքը, որ նշված օրենքի ուժի մեջ մտնելուց հետո անհրաժեշտություն կառաջանա կատարել նշված փոփոխությունը:

2. Անհրաժեշտ է Նախագծի Հավելվածը լրացնել հետևյալ բովանդակությամբ նոր՝ 4-րդ կետով. Պետական մարմիններում կամ պետական կառավարչական հիմնարկներում շահագործվող օդանավերով կենսաբանական, քիմիական, ճառագայթային գործոնով պայմանավորված արտակարգ իրավիճակների ժամանակ, ՀՀ կառավարության 2012 թվականի հունիսի 22-ի թիվ 777-Ն որոշման պահանջներին համապատասխան, կանխարգելիչ և հակահամաճարակային միջոցառումներ ձեռնարկելու համար անձանց տեղափոխման նպատակով:»:
	
	Ընդունվել է, փոփոխությունները կատարվել են: 

	2. Հայաստանի Հանրապետության ֆինանսների  նախարարություն

28.12.2015

Թիվ 01/83-4/42305-15 
	«Թույլտվություն չպահանջող օդային հաղորդակցությունների մասին»  Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության ֆինանսների նախարարությունը դիտողություններ ու առաջարկություններ չունի:  
	 Նախագծի վերաբերյալ դիտողություններ և առաջարկություններ չկան:
 
	

	3.Հայաստանի Հանրապետության տարածքային կառավարման և արտակարգ իրավիճակների նախարարություն
25.12.2015 թ. Թիվ 1/06.3/18979-15
	«Թույլտվություն չպահանջվող օդային հաղորդակցությունների ցանկը հաստատելու մասին» Հայաստանի Հանրապետության կառավարության որոշման.
1. նախագծի վերնագրում «չպահանջվող» բառը փոխարինել «չպահանջող» բառով,

2. որոշման նախագծի հավելվածի 1-ին կետը շարադրել հետևյալ բովանդակությամբ՝ «Փրկարարական և անհետաձգելի վթարավերականգնողական, որոնողափրկարարական և հրդեհաշիջման աշխատանքների իրականացման նպատակներով»,

3. որոշման նախագծի հավելվածում լրացնել նոր կետ հետևյալ բովանդակությամբ`
«4. Բնակչության տարհանման նպատակով»:
	
	Ընդունվել է, փոփոխությունները կատարվել են: 


	4.Հայաստանի Հանրապետության Ոստիկանություն
23.12.2015թ. թիվ 24/3724
	«Թույլտվություն չպահանջող օդային հաղորդակցությունների մասին»  Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության ֆինանսների նախարարությունը դիտողություններ ու առաջարկություններ չունի:  
	Նախագծի վերաբերյալ դիտողություններ և առաջարկություններ չկան:
 
	

	5. Հայաստանի Հանրապետության էկոնոմիկայի նախարարություն
29.12.2015թ. թիվ 03/10367-15 
	«Թույլտվություն չպահանջող օդային հաղորդակցությունների ցանկը հաստատելու մասին» ՀՀ կառավարության որոշման նախագծի (այսուհետ` Նախագիծ) վերաբերյալ հայտնում են, որ հաշվի առնելով «Ավիացիայի մասին» ՀՀ օրենքի 49-րդ հոդվածի 3-րդ մասը և ՀՀ վարչապետի 2015 թվականի նոյեմբերի 16-ի N 1082-Ա որոշմամբ հաստատված հավելվածի 6-րդ կետը, առաջարկվում է Նախագծի վերնագիրը շարադրել հետևյալ խմբագրությամբ` «Թույլտվություն չպահանջող օդային հաղորդակցությունների որոշ տեսակների ցանկը հաս​տա​տելու մասին»` համապատասխան փոփոխությունը կատարելով նաև նախագծի 1-ին կետում և Նախագծով նախատեսված հավելվածի վերնագրում: 


	
	Ընդունվել է, փոփոխությունները կատարվել են: 

	6. Հայաստանի Հանրապետության արդարդատության նախարարություն
19.01.2016թ. թիվ 01/14/335-16
	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:  
2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:
3. Նախագծում իրավական այլ ակտերի նորմերի անհարկի կրկնություններ առկա չեն:

4. Նախագծում անհրաժեշտ բոլոր հարցերը կարգավորված են:



5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
6. Նախագծում առկա են խմբագրման կարիք ունեցող դրույթներ: Այսպես՝ 

1/ նախագծի 2-րդ կետում «օրը» բառն անհրաժեշտ է փոխարինել «օրվանից» բառով՝ հաշվի առնելով «Իրավական ակտերի մասին» Հայաստանի Հանրապետության օրենքի 46-րդ հոդվածի դրույթները:
2/ Նախագծի 1-ին կետով հաստատվող թույլտվություն չպահանջող օդային հաղորդակցությունների ցանկի (այսուհետ՝ ցանկ) 2-րդ կետում «տարհանման» բառն անհրաժեշտ է փոխարինել «տարահանման» բառով՝ հիմք ընդունելով «Քաղաքացիական պաշտպանության մասին» և «Արտակարգ իրավիճակներում բնակչության պաշտպանության մասին» Հայաստանի Հանրապետության օրենքների դրույթները և «Իրավական ակտերի մասին» Հայաստանի Հանրապետության օրենքի 36-րդ հոդվածի դրույթները:

3/ Ցանկի 3-րդ կետն անհրաժեշտ է շարադրել հետևյալ խմբագրությամբ.

«3. Ոստիկանության գործառույթներով պայմանավորված,»:

7. Օրենսդրական տեխնիկայի կանոնները մասամբ պահպանված չեն: Այսպես՝ նախագծի անվանման մեջ «2015» թիվն անհրաժեշտ է փոխարինել «2016» թվով:

8. Նախագիծն անհրաժեշտ է համապատասխանեցնել սույն եզրակացության 6-րդ և 7-րդ կետերին:
	
	Ընդունվել է, փոփոխությունները կատարվել են: 


Հայաստանի Հանրապետության
կառավարությանն առընթեր
քաղաքացիական ավիացիայի
գլխավոր վարչության պետ                        

   Ա.ՄՈՎՍԵՍՅԱՆ    
